
КОМИ РЕСПУБЛИКАСА ЮРАЛЫСЬЛÖН ИНДÖД

Коми Республикаса Юралысьлöн да Коми Республикаса Правительстволöн Администрацияса Йöзкöд йитöд кутан да юöр сетан веськöдланiн йылысь положение вынсьöдöм йылысь

Шуа:

1. Вынсьöдны Коми Республикаса Юралысьлöн да Коми Республикаса Правительстволöн Администрацияса Йöзкöд йитöд кутан да юöр сетан веськöдланiн йылысь положение содтöд серти.

2. Лыддьыны вынтöмöн:

"Коми Республикаса Юралысьлöн пресс-секретар йылысь положение вынсьöдöм йылысь" Коми Республикаса Юралысьлысь 1996 во сентябр 27 лунся 256 №-а Индöд;

"Коми Республикаса Юралысьлöн пресс-секретар йылысь положение вынсьöдöм йылысь" Коми Республикаса Юралысьлöн 1996 во сентябр 27 лунся 256 №-а Индöдöн вынсьöдöм Коми Республикаса Юралысьлöн пресс-секретар йылысь положениеöн вежсьöмъяс пыртöм йылысь" Коми Республикаса Юралысьлысь 1998 во март 2 лунся 88 №-а Индöд.

3. Тайö Индöдыс вынсялö сiйöс кырымалан лунсянь.

Коми Республикаса Юралысь                                                     В.Торлопов

Сыктывкар

2005 вося март 21 лун

39 №

Вынсьöдöма 

Коми Республикаса Юралысьлöн

2005 во март 21 лунся 39 №-а Индöдöн

(содтöд)

Коми Республикаса Юралысьлöн да Коми Республикаса 

Правительстволöн Администрацияса Йöзкöд йитöд кутан 

да юöр сетан веськöдланiн йылысь

 ПОЛОЖЕНИЕ

I. Панас

1. Коми Республикаса Юралысьлöн да Коми Республикаса Правительстволöн Администрацияса Йöзкöд йитöд кутан да юöр сетан веськöдланiн (водзö – Веськöдланiн) лоö Коми Республикаса Юралысьлöн да Коми Республикаса Правительстволöн Администрацияын (водзö – Администрация) тэчасса асшöр юкöдулöн.

2. Веськöдланiн аслас уджын мыджсьö Россия Федерацияса Оланподув, федеральнöй оланпасъяс, Россия Федерацияса мукöд нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт вылö, а сiдзжö тайö Положение вылö.

3. Веськöдланiн уджалö Коми Республикаса Юралысьлöн, Коми Республикаса Правительстволöн öтувъя веськöдлöм улын да лоö Коми Республикаса Юралысьлöн да Коми Республикаса Правительстволöн Администрацияса Веськöдлысьлöн (водзö – Администрацияса Веськöдлысь) веськыда юрнуöдöм улын.

4. Веськöдланiн урчитöм пöрадок серти уджалö Администрацияса мукöд структурнöй юкöдувкöд, а сiдзжö Коми Республикаса олöмö пöртысь власьт органъяскöд, государственнöй органъяскöд, меставывса асвеськöдлан органъяскöд, юöр сетан средствояскöд да организацияяскöд топыд йитöдын.

5. Веськöдланiн йылысь положениесö вынсьöдö Коми Республикаса Юралысь Администрацияса Веськöдлысьлöн корöм серти.

II. Веськöдланiнлöн медшöр могъяс

6. Веськöдланiнлöн медшöр могъяс:

1) вöчны удж, медым пöртсисны олöмö государственнöй юöр политика юкöнын Коми Республикаса Юралысьлöн, Коми Республикаса Правительстволöн оланподув полномочиеяс;

2) дасьтыны Коми Республикаса Юралысьлы, Коми Республикаса Правительстволы государственнöй юöр политикалöн, Коми Республика мутасын юöр гöгöртас лöсьöдöмын юалöмъяс кузя вöзйöмъяс, а сiдзжö участвуйтны Коми Республикаса Юралысьöн, Коми Республикаса Правительствоöн тшöктöм серти индöм вöзйöмъяс олöмö пöртöмын;

3) сетны йöзöс юöртан средствояслы Коми Республикаса Юралысьлöн, Коми Республикаса Правительстволöн удж йылысь, наöн йöзöдöм актъяс йылысь, Коми Республикаса Юралысьлöн, Коми Республикалöн Правительствоса членъяслöн шыöдчöмъяс, выступлениеяс, аддзысьлöмъяс йылысь да наöн участвуйтöмкöд йитчöм мукöд мероприятие йылысь юöръяс;

4) нуöдны Коми Республикаса социально-экономическöй да общественно-политическöй олöмын быд сикас юалöмъяс кузя юöр мониторинг, оперативнöя юöртны индöм юалöмъяс кузя Коми Республикаса Юралысьлы, Коми Республикаса Правительстволы, Администрацияса Веськöдлысьлы;

5) могмöдны юöрöн Коми Республикаса Юралысьлысь, сiйöс вежысьяслысь, Администрацияса Веськöдлысьлысь, Коми Республикаса Правительстволöн мукöд членлысь официальнöй да мукöд визит, официальнöй аддзысьлöмъяс, сёрнияс, сёрнитчöмъяс, удж кузя ветлöмъяс, а сiдзжö Россия Федерация мутасын да суйöр сайын мукöд мероприятие, кöнi участвуйтöны Коми Республикаса Юралысь, сiйöс вежысьяс, Администрацияса Веськöдлысь, Коми Республикаса Правительстволöн мукöд член; 

6) котыртны да могмöдны Коми Республикаса Юралысьлысь, Коми Республикаса Правительстволысь йöзöс юöртан средствояскöд йитöд;

7) котыртны Коми Республикаса Юралысьлысь, Коми Республикаса Правительстволысь политическöй партияяслöн регионса юкöдувъяскöд да öтйöза котыръяскöд йитöдъяс.

III.Веськöдланiнлöн медшöр удж

7. Ассьыс могъяс олöмö пöртöм могысь Веськöдланiн нуöдö татшöм удж: 

1) индöм ногöн дасьтыны да пыртны государственнöй юöр политикалöн медшöр туйвизьяс лöсьöдан да олöмö пöртан юалöмъяс кузя вöзйöмъяс;

2) участвуйтны Коми Республикаса Юралысьöн, сiйöс вежысьясöн, Администрацияса Веськöдлысьöн, Коми Республикаса Правительстволöн мукöд членöн участвуйтöмкöд йитчöм мероприятиеяс песпективнöя да оперативнöя планируйтöмын;

3) аслас компетенцияын сетны Коми Республикаса государственнöй власьт органъяслы, меставывса асвеськöдлан органъяслы да йöзöс юöртан средствояслы Коми Республикаса Юралысьöн, Коми Республикаса Правительствоöн артыштöм государственнöй юöр политикалöн медшöр туйвизьяс йылысь юöр;

4) анализируйтны Коми Республикаса олöмö пöртысь власьт органъяслысь государственнöй юöр политика лöсьöдöмын да олöмö пöртöмын участвуйтöмсö;

5) котыртны Коми Республикаса Юралысьлысь, сiйöс вежысьяслысь, Администрацияса Веськöдлысьлысь, Коми Республикаса Правительстволöн мукöд членлысь йöзöс юöртан средствояс петкöдлысьяскöд пресс-коференцияяс, интервьюяс, мукöд аддзысьлöм, а сiдзжö могмöдны йöзöс юöртан средствоясын налысь сёрнитöмъяссö; 

6) котыртны да нуöдны Коми Республикаса Юралысьлöн, Коми Республикаса Правительстволöн уджын быд сикас юалöмъяс кузя брифингъяс;

7) котыртны Коми Республикаса Юралысьлысь, сiйöс вежысьяслысь, Администрацияса Веськöдлысьлысь, Коми Республикаса Правительстволöн мукöд членлысь официальнöй да мукöд визит, официальнöй аддзысьлöмъяс, сёрнияс, сёрнитчöмъяс, удж кузя ветлöмъяс, а сiдзжö Россия Федерация мутасын да суйöр сайын мукöд мероприятие, кöнi участвуйтöны Коми Республикаса Юралысь, сiйöс вежысьяс, Администрацияса веськöдлысь, Коми Республикаса Правительстволöн мукöд член;

8) индöм ногöн кутны йитöд йöзöс юöртан средствояскöд, а сiдзжö журналистъяскöд Коми Республикаса Юралысьлöн, Коми Республикаса Правительстволöн уджкöд тöдмöдан юалöмъяс кузя; 

9) йöзöс юöртан средствояс пыр лöсьöдны Коми Республикаса Юралысьлöн, Коми Республикаса Правительстволöн удж йылысь йöзлысь объективнöй видзöдлас;

10) могмöдны юöрöн "Интернет" компьютернöй сетьын Коми Республикаса Юралысьлысь электроннöй лист бок;

11) нуöдны Коми Республикалöн социально-экономическöй да общественно-политическöй олöмын быд сикас юалöмъяс кузя юöр мониторинг;

12) аслас компетенцияын чукöртны да анализируйтны Россия Федерацияын да Коми Республикаын медшöр общественно-политическöй да социально-экономическöй лоöмторъяс йылысь юöръяс, дасьтыны Коми Республикаса Юралысьлы, Администрацияса Веськöдлысьлы оперативнöй юöр да колана докладъяс;

13) нуöдны социально-политическöй лоöмторъяслысь, йöзлöн социально-психологическöй олöмлысь, йöзлöн видзöдласлысь мониторинг; 

14) котыртны Коми Республикаса олöмö пöртысь власьт органъяслысь (пресс-службаяслысь) йöзöс юöртан средствояскöд йитöд;

15) аслас компетенцияын кутны йитöд Коми Республикаса печать да юöр сетан агентствокöд;

16) аслас компетенцияын участвуйтны Коми Республикаса йöзöс юöртан средствояс юкöнын Коми Республикаса государственнöй öтувъя предприятиеяслысь да Коми Республикаса государственнöй учреждениеяслысь удж организационно-методическöя веськöдлöмын, координируйтöмын да контролируйтöмын, йöзöс юöртан государственнöй средствоясöн веськöдлысьясöс индöм сöгласуйтöмын;

17) кутны йитöд Коми Республика мутасын уджалысь интернет-изданиеяскöд, интернет-порталъяскöд, йöзöс юöртан мукöд средствокöд;

18) чукöртны, нуöдны учёт, систематизируйтны социально-политическöй юöр,  лöсьöдны да нуöдны Веськöдланiн компетенцияö пырысь юалöмъяс кузя электроннöй юöр база;

19) видлавны да участвуйтны аслас компетенцияын юалöмъяс кузя правовöй акт балаяс лöсьöдöмын, сы лыдын йöзöс юöртан средствояс да массöвöй комуникация средствояс уджöдöмын да сöвмöдöмын уджтас балаяс;

20) дасьтыны Коми Республикаса Юралысьлы, Коми Республикаса Правительстволы, Администрацияса Веськöдлысьлы аслас компетенцияын юалöмъяс кузя юöртана-аналитическöй материалъяс да докладъяс;

21) анализируйтны да прогнозируйтны Коми Республикаса Юралысьлысь, Коми Республикаса Правительстволысь решениеяс примитöмкöд да олöмö пöртöмкöд йитчöм лоöмторъяс; 

22) дасьтыны "Коми Республикаын государствоöн веськöдлöм" Коми Республикаса Юралысьлöн да Коми Республикаса Правительстволöн юöртана-аналитическöй журналö материалъяс;

23) индöм ногöн могмöдны Коми Республикаын законодательство серти нуöдöм тöдчана общественно-политическöй мероприятиеяс (бöрйысьöмъяс, референдумъяс) юöрöн да аналитическöя;

24) индöм ногöн дасьтыны Коми Республикаса Юралысьлы, Администрацияса веськöдлысьлы политическöй партияяслöн регионса юкöдувъяскöд да öтйöза котыръяскöд йитöд кутöм кузя вöзйöмъяс, индöм ногöн могмöдö накöд йитöд;

25) аслас компетенцияын кутны йитöд Коми Республикаса общественнöй палатакöд;

26) дасьтыны да сетны Коми Республикаса Юралысьлы, Коми Республикаса Правительстволы Коми Республикаса республиканскöй бюджет тшöт весьтö йöзöс юöртан печатнöй да электроннöй средствояслы государствосянь сьöмöн отсалöм кузя вöзйöмъяс; 

27) аслас компетенцияын участвуйтны йöзöс юöртан печатнöй да электроннöй средствояслы государствосянь сьöмöн отсалöм вылö Коми Республикаса республиканскöй бюджетысь сетöм сьöм бура да торъя могöн видзöм бöрся контролируйтöмын;

28) участвуйтны йöзöс юöртан средствояслöн редакцияса кадръясöс дасьтан туйвизьяс артыштöмын, йöзöс юöртан средствояслöн редакцияса специалистъясöс да веськöдысьясöс велöдöм, выльысь велöдöм да тöдöмлунъяс кыпöдöм котыртöмын; 

29) сетны Веськöдланiн компетенцияö пырысь юалöмъяс кузя Коми Республикаса государственнöй власьт органъяслы, меставывса асвеськöдлан органъяслы, организацияяслы, учреждениеяслы, политическöй партияяслöн да öтйöза котыръяслöн регионса юкöдувъяслы отсöг;

30) вöчны Коми Республикаса Юралысь, Коми Республикаса Правительство, Администрацияса Веськöдлысь тшöктöм серти мукöд удж. 

IV. Веськöдланiнлöн правояс

8. Ассьыс могъяс да удж вöчöм могысь Веськöдланiн вермö:

1) индöм ногöн корны да босьтны (ассьыс удж збыльмöдöм могысь) Коми Республикаса олöмö пöртысь власьт органъяссянь, меставывса асвеськöдлан органъяссянь, организацияяссянь материалъяс;

2) индöм ногöн вöдитчыны Администрацияса юöр базаöн;

3) индöм ногöн вöдитчыны государственнöй, сы лыдын правительственнöй, связь телекоммуникация системаясöн;

4) индöм ногöн Коми Республикаса Юралысь да Администрацияса Веськöдлысь тшöктöм серти петкöдлыны Коми Республикаса государственнöй власьт органъяс, выступайтны Веськöдланiн компетенцияö пырысь юалöмъяс кузя официальнöй шыöдчöмъясöн.

V. Веськöдланiнлысь удж котыртöм

9. Веськöдланiнöн юрнуöдö Администрацияса Веськöдлысьöс вежысь – Коми Республикаса Юралысьлöн да Коми Республикаса Правительстволöн Администрацияса Йöзкöд йитöд кутан да юöр сетан веськöдланiнса юрнуöдысь (водзö – Веськöдланiнса юрнуöдысь), кодöс чинö индö да чинысь мездö Администрацияса Веськöдлысьлöн корöм серти Коми Республикаса Юралысь.

10. Веськöдланiнöн юрнуöдысь:

1) веськöдлö Веськöдланiн уджöн да öтнас кывкутö Веськöдланiнлы сетöм могъяс олöмö пöртöм вöсна;

2) юклö Веськöдланiнса уджалысьяс костын могъяс, вынсьöдö Веськöдланiн тэчасса юкöдувъяс йылысь положениеяс да Веськöдланiнса уджалысьяслысь удж кузя туйдöсъяс, сеталö Веськöдланiнса уджалысьяслы быть вöчана индöдъяс;

3) сетö Администрацияса Веськöдлысьлы Веськöдланiнса уджалысьяс чинö индöм вылö кандидатураяс да пыртö чинысь найöс мездöм йылысь вöзйöмъяс;

4) пыртö Администрацияса Веськöдлысьлы Веськöдланiнса уджалысьясöс ошкöм да найöс дисциплинарнöй кывкутöмö кыскöм йылысь вöзйöмъяс; 

5) пыртö Администрацияса Веськöдлысьлы Веськöдланiнлöн тэчас да штатнöй расписание йылысь вöзйöмъяс;

6) пыртö Администрацияса Веськöдлысьлы Россия Федерация да Коми Республика мутасын Веськöдланiнса уджалысьясöс командируйтöм йылысь вöзйöмъяс;

7) аслас компетенцияын кырымалö служебнöй документация;

8) сöгласуйтö Веськöдланiнлöн компетенцияын юалöмъяс кузя нормативнöй правовöй акт балаяс;

9) индöм ногöн присутствуйтö Коми Республикаса Правительстволöн заседаниеяс вылын;

10) вöчö Коми Республикаса Юралысьлысь, Коми Республикаса Правительстволысь да Администрацияса Веськöдлысьлысь мукöд кесйöг;

11) вöчö Коми Республикаса законодательство серти мукöд полномочие.

11. Веськöдланiнса юрнуöдысь петкöдлö Веськöдланiнсö государственнöй власьт органъяскöд, меставывса асвеськöдлан органъяскöд, йöзöс юöртан средствояскöд да мукöд организациякöд йитöдын; 

12. Веськöдланiнса юрнуöдысьлöн эм öти вежысь, кодöс чинö индö да чинысь мездö Веськöдланiнса юрнуöдысьöн корöм серти Администрацияса Веськöдлысь.

Веськöдланiнса юрнуöдысьöс вежысь нуöдö ассьыс уджсö Веськöдланiнса юрнуöдысьöн вынсьöдöм чина могъяс юклöм серти.

Веськöдланiнса юрнуöдысь кö абу сы вöсна, мый сiйö отпускын, командировкаын, висьö да с.в., сiйöс вежö да вöчö сылысь полномочиеяссö Веськöдланiнса юрнуöдысьöс вежысь.

13. Веськöдланiн артмö татшöм тэчасса юкöдувъясысь:

1) пресс-служба;

2) юöр политика юкöн;

3) юöр да анализ юкöн;

4) öтйöза котыръяскöд удж кузя юкöн.

14. Веськöдланiнлöн тэчасса юкöдувъяс уджöн веськöдлöны юкöнъясöн веськöдлысьяс, пресс-службаöн веськöдлысь, кодъяс уджалöны веськыда Веськöдланiнса юрнуöдысьлöн веськöдлöм улын.

15. Юкöнöн веськöдлысьяс да пресс-службаöн веськöдлысь уджалöны Веськöдланiнса юрнуöдысьöн веськöдлöм улын, а сiдзжö могъяс юклöм серти Веськöдланiнса юрнуöдысьöс вежысьöн веськöдлöм улын.

Юкöнöн веськöдлысьяс да пресс-службаöн веськöдлысь асланыс уджын подотчётнöйöсь Веськöдланiнса юрнуöдысьлы, а Веськöдланiнса юрнуöдысьöс вежысьлöн тшöктöмъяс серти – Веськöдланiнса юрнуöдысьöс вежысьлы.  

16. Юкöнöн веськöдлысьяс да пресс-службаöн веськöдлысь öтнаныс кывкутöны Веськöдланiнлöн тэчасса юкöдувъясын удж нуöдöм вöсна.

17. Веськöдланiнса уджалысьясöс чинö индö Веськöдланiнса юрнуöдысьлöн тшöктöм серти Администрацияса Веськöдлысь.

18. Веськöдланiнлысь уджсö юöрöн, документъясöн, материально-техническöя да транспортöн, а сiдзжö уджалысьясöс социально-бытöвöя законодательство серти могмöдö Коми Республикаса Юралысьлöн да Коми Республикаса Правительстволöн Администрация.

VI. Веськöдланiнса уджалысьяслöн кывкутöм

19. Веськöдланiнса уджалысьяс кывкутöны государственнöй служба йылысь Россия Федерацияса законодательство да Коми Республикаса законодательство серти ассьыныс могъяссö вöчтöмысь да (либö) лёка вöчöмысь.

исп. Исакова

